Նախագիծ
ՀԱՄԱՁԱՅՆԱԳԻՐ
«Էլեկտրոնային և էլեկտրատեխնիկական սարքավորումների թափոնների գործածության ոլորտում ԱՊՀ մասնակից-պետությունների համագործակցության մասին»

Սույն Համաձայնագրի մասնակից պետությունների կառավարությունները, այսուհետ՝ Կողմեր,
հիմք ընդունելով 2011թվականի հոկտեմբերի 18-ի՝ Ազատ առևտրի գոտու մասին համաձայնագրի դրույթները,
զարգացնելով 2012 թվականի  մայիսի 30-ի՝ Արդյունաբերական ոլորտում համագործակցության և ԱՊՀ անդամ պետությունների արդյունաբերական քաղաքականության խորհրդի ստեղծման մասին համաձայնագրի, ինչպես նաև 2013 թվականի մայիսի 31-ի՝ ԱՊՀ մասնակից պետությունների շրջակա միջավայրի պահպանության բնագավառում համագործակցության մասին համաձայնագրի դրույթները,
ձգտելով ապահովել բարենպաստ պայմաններ ԱՊՀ անդամ պետությունների  ձեռնարկությունների փոխշահավետ համագործակցութան համար ՝ առավելագույնս ներգրավելով էլեկտրոնային և էլեկտրատեխնիկական սարքավորումների թափոնների (այսուհետ՝ ԷԷՍԹ) գործածությունը տնտեսական շրջանառության մեջ որպես երկրորդային հումք և էներգիայի աղբյուր՝ առաջնային բնական պաշարները պահպանության և խնայելու համար,

հաշվի առնելով էլեկտրատեխնիկական և էլեկտրոնային թափոնների անդրսահմանային փոխադրման և օգտագործված էլեկտրատեխնիկական ու էլեկտրոնային սարքավորումների տեխնիկական ղեկավար սկզբունքները, մասնավորապես, թափոնների և ոչ թափոնների միջև տարբերություն անցկացնելու համար՝ համաձայն 1989 թվականի մարտի 22-ի «Վտանգավոր թափոնների անդրսահմանային փոխադրման և դրանց հեռացման նկատմամբ հսկողություն սահմանելու մասին» Բազելյան կոնվենցիայի (2015 թվականի մայիսի 4-15, Ժնև, Շվեյցարիա), 
առաջնորդվելով միազգային պայմանագրերով և սույն Համաձայնագրի   
մասնակից պետությունների օրենսդրությամբ,

 Համաձայնել են հետևյալի մասին.


Հոդված 1
Սահմանումներ

Սույն Համաձայնագրում օգտագործվող սահմանումները նշանակում են. 

տարածաշրջանային համակարգում ԷԷՍԹ-ի գործածության երկրորդային հումքային ռեսուրսներ – ԷԷՍԹ-ներ, որոնք լրացուցիչ վերամշակումից հետո ենթակա են օգտագործման հումքի, ապրանքի և/կամ էներգիայի ստացման համար,

ԷԷՍԹ-ի գործածումը – երկրորդային հումքային ռեսուրսների գործածումը ապրանքների արտադրության և աշխատանքների (ծառայությունների) իրականացման և (կամ) էներգիայի ստացման համար,
ԷԷՍԹ-ի դասակարգումը - թափոնների բաշխումը խմբերի՝ ըստ առաջնահերթության. ըստ շրջակա միջավայրի և մարդկանց առողջության համար վտանգավորության աստիճանի, ըստ ծագման, ագրեգատային վիճակի, քիմիական բաղադրության և այլ հատկանիշների, որոնք անհրաժեշտ են թափոնների կառավարման ոլորտում անվտանգ և ռեսուրսախնայող գործունեության իրականացման համար,
ԷԷՍԹ-ի վտանգավորության դասը – թափոնների բնութագիրը, դրանց վնասակարության աստիճանի որոշվումը, ուղղակի և անուղղակի ազդեցությունը շրջակա միջավայրի վրա, վտանգավոր թափոնների դասակարգումը ըստ վտանգավորության դասի` միջազգայնորեն ճանաչված չափանիշներին համապատասխան: 
Վտանգավոր թափոնների դասին են պատկանում այն թափոնները, որոնք համարվում են վտանգավոր և վերահսկման ենթակա՝ համաձայն 1989 թվականի մարտի 22-ի <<Վտանգավոր թափոնների անդրսահմանային փոխադրման և դրանց հեռացման նկատմամբ հսկողություն սահմանելու մասին>> Բազելի կոնվենցիայի, ինչպես նաև թափոններ, որոնք համարվում են վտանգավոր՝ սույն Համաձայնագրի անդամ պետությունների օրենսդրությամբ սահմանված կարգով, 
Լավագույն հասանելի տեխնոլոգիաներ – հավաքման, պահման, փոխադրման, մշակման, վերամշակման, օգտահանման, վնասազերծման, տեղադրման, ԷԷՍԹ-ի հեռացման տեխնոլոգիաները, որոնք հիմնված են գիտական և տեխնիկական վերջին ձեռքբերումների վրա, ուղղված են շրջակա միջավայրի, քաղաքացիների կյանքի և առողջության վրա բացասական ազդեցության մեղմմանը, և հասանելի են պրակտիկ կիրառման համար՝ հաշվի առնելով տեխնոլոգիական և տնտեսական զարգացման ներկայիս մակարդակը, 
ԷԷՍԹ-ի  գործածությունը – փաստաթղթավորված կազմակերպչական և տեխնոլոգիական գործողություններ` կապված թափոնների կառավարման աշխատանքների իրականացման հետ (համաձայն սույն Համաձայնագրի անդամ պետությունների օրենսդրության)` ներառյալ թափոնների արտադրության կանխարգելումը և նվազեցումը, թափոնների օգտագործումը որպես երկրորդային ռեսուրսներ, ձևավորման հաշվառումն ու վերահսկումը, թափոնների կուտակումն ու հեռացումը, ինչպես նաև դրանց հավաքագրումը, պահումը, փոխադրումը, մշակումը, վերամշակումը, օգտահանումը, վնասազերծումը, տեղադրումը, հեռացումը և անդրսահմանային փոխադրումը,
ԷԷՍԹ – սարքավորում, որը կորցրել է իր սպառողական հատկությունները՝ ներառյալ բաղադրիչներ, հանգույցներ, որոնք հանդիսանում են սարքավորման մաս դրա շահագործումից հանելուց հետո,
ԷԷՍԹ-ի վերամշակում – տեխնոլոգիական գործողություններ՝ կապված ԷԷՍԹ-ի ֆիզիկական, քիմիական կամ բիոտեխնոլոգիական հատկանիշների փոփխման հետ՝ դրանց կրկնակի օգտագործման համար,
ԷԷՍԹ-ի գործածության տարածաշրջանային համակարգ - Կողմերի իրավասու մարմինների հետ համաձայնեցված նորմատիվաիրավական, տնտեսական, կազմակերպա-կառավարչական և տեխնիկա - տեխնոլոգիական բնույթի գործողությունների և միջոցառումների համախումբը, որոնց իրականացման արդյունքում սույն Համաձայնագրի կողմ հանդիսացող մասնակից երկրներում պետք է ստեղծվեն պայմաններ էկոլոգիապես անվտանգ վերամշակման, վնասազերծման, տեղադրման, թաղման և ԷԷՍԹ տեղափոխման համար, ներառյալ՝ ԷԷՍԹ գործածության ստանդարտների ներդաշնակեցման հաշվին; ԷԷՍԹ անդրսահմանային անվտանգ տեղափոխման օպտիմիզացիա; պայմանների ստեղծում ԷԷՍԹ վերամշակման առկա հզորությունների արդիականացման և նորերի ստեղծման համար; էկոլոգիական ծանրաբեռնվածության նվազեցում, շրջակա միջավայր անցնող ԷԷՍԹ բաղադրության մեջ վտանգավոր նյութերի ծավալի նվազեցում; ԷԷՍԹ վերամշակման ընթացքում կորզվող երկրորդային նյութական ռեսուրսների չափաբաժնի մեծացում; փորձի փոխանակում և փորձառնության ներուժի հզորացում  ԷԷՍԹ գործածման ընթացքում։
ԷԷՍԹ-ի (Էլեկտրական և էլեկտրոնային սարքավորումների թափոններ) (իրավասու մարմին) պետական իշխանության գործադիր մարմինը, որն իր պետության օրենսդրության համաձայն լիազորված է իրավասություններով թափոնների գործածության ոլորտում և պատասխանատվություն է կրում թափոնների գործածության ոլորտում պետական քաղաքականության իրականացման համար, ներառյալ այդ ոլորտում այլ պետական մարմինների գործողությունների համակարգումը։ 
էլեկտրոնային և էլեկտրատեխնիկական սարքավորումները հանդիսանում է արտադրական և (կամ) կենցաղային օգտագործման արտադրանք,  որտեղ օգտագործվում են էլեկտրական հոսանք կամ էլեկտրամագնիսական դաշտեր, ինչպես նաև այնպիսի սարքավորումներ, որոնք արտադրում են, փոխանցում և չափում են հոսանքի դաշտերի այնպիսի տեսակներ, որոնք հանդիսանում են փոխազդող և միմյանց փոխլրացնող այնպիսի մեխանիզմների, մեքենաների, սարքավորումների համախումբ, որոնք ներառված են միասնական տեխնոլոգիական՝ ներառյալ էլեկտրոնային սարքավորումների սխեմաների և բաղադրիչների մեջ։ 


Հոդված 2

Սույն համաձայնագրի նպատակն է նպաստել ԷԷՍԹ գործածման տարածաշրջանային համակարգի ստեղծմանը Համաձայնագրի անդամ երկրներում՝ նմանատիպ թափոնները որպես երկրորդային հումքային ռեսուրսն առավելագույնս ներառելով կենցաղային շրջանառության մեջ՝ լավագույն հասանելի տեխնոլոգիաների յուրացմամբ։ 

Հոդված 3

Սույն Համաձայնագրի հիմնական նպատակներն են՝
Նպաստել սույն Համաձայնագրի անդամ երկրներին մշակել օրեսդրության ազգային համակարգեր և այլ նորմատիվ ակտեր՝ համաձայնեցված սկզբունքների վրա հիմնված և որպես նպատակ ունենալով էկոլոգիական ծանրաբեռնվածության նվազեցում, շրջակա միջավայր ներթափանցող ԷԷՍԹ բաղադրության մեջ վտանգավոր նյութերի ծավալի նվազեցում և ԷԷՍԹ վերամշակման արդյունքում կորզվող երկրորդային հումքային ռեսուրսնեի մասնաբաժնի ավելացում։      
Աջակցել ԷԷՍԹ-ի գործածության ստանդարտների մշակմանը և համաձայնեցմանը;
Ստեղծել պայմաններ և օժանդակել ԷԷՍԹ-ի վերամշակման համար գործող հզորությունների լավարկման և նորերի  ստեղծման համար; 
Աջակցել սույն Համաձայնագրի կողմ երկրներին մշակել տնտեսական, մեթոդական և կազմակերպչական բնույթի ազգային համալիր միջոցառումներ՝ համաձայնեցված սույն Համաձայնագրի կողմ երկրների կողմից, որոնք ուղղված կլինեն ԷԷՍԹ-ի գործածության ոլորտում գիտելիքների և փորձի փոխանակմանը և այդ ոլորտում փորձագետների և մասնագետների վերապատրաստման և որակավորման մակարդակի բարձրացմանը:

Հոդված 4

          ԷԷՍԹ-ի գործածության ոլորտում Կողմերն իրականացնում են համագործակցություն հետևյալ  ուղություններով՝ 
համագործակցության առաջնային ուղղությունների սահմանում և համաձայնեցում,
զարգացման ուղղությունների համաձայնեցում և նորմատիվա- իրավական ապահովման արդիականացում՝ նկատի առնելով առավել հաջողված միջազգային փորձը,   ԷԷՍԹ դասակարգման միասնական մոտեցումների հիման վրա և վերջիններիս գործածման ստանդարտների ներդաշնակեցման պայմաններում,
պետական-մասնավոր համագործակցության ինստիտուտի զարգացում սույն Համաձայնագրի անդամ պետություններում առկա արտադրական բազայի արագընթաց  արդիականացման և տեխնիկական մակարդակի բարձրացման նպատակով:
աջակցություն տարածաշրջանային համակարգի ստեղծմանը` ուղղված ԷԷՍԹ գործածման լավարկմանը, այդ թվում` տնտեսական, էկոլոգիական, տեխնոլոգիական և տրանսպորտային բաղադրիչները։
Վերոնշյալ տարածաշրջանային համակարգի կայուն զարգացմանն ուղղված համատեղ միջոցառումների մշակում և  խթանում, ներառյալ համատեղ ծրագրեր և նախագծեր, այդ թվում նաև ԷԷՍԹ-ի վերամշակման արդյունքում ստացված երկրորդական հումքային ռեսուրսների օգտագործմանը և խթանմանը,
Համատեղ արտադրությունների ստեղծում, վերջիններիս ներառումը ավելացված արժեքի շղթայում, ԷԷՍԹ վերամշակման գործող ձեռնարկությունների լավարկում և նորերի կառուցումը՝ հաշվի առնելով գործող ձեռնարկությունների, կառույցների և այլ օբյեկտների նախագծման, շինարարության և վերակառուցման համար սահմանված պահանջները, 
ԷԷՍԹ գործածման ոլորտում պետական օժանդակության միջոցառումների աջակցություն,
Սույն Համաձայնագրի մասնակից պետության տարածքում  գործադրված ԷԷՍԹ հավաքման, վերամշակման, կրկնակի օգտագործման և օգտահանման համար պատասխամնատու արտադրողի (մատակարարի) ընդլայնված պատասխանատվության սկզբունքի աջակցություն և իրականացում սույն Համաձայնագրի մասնակից շահագրգիռ պետությունների համար ընդունելի ժամկետներում և ձևերով,
Համագործակցություն ԷԷՍԹ գործածման ոլորտում կադրերի պատրաստման, մասնագիտական վերապատրաստման, որակավորման բարձրացման ոլորտում,
Բնակչության շրջանում ԷԷՍԹ հավաքման փորձի փոխանակում։

Հոդված 5

Սույն Համաձայնագրի համապատասխան, Կողմերն իրականացնում են համագործակցություն իրենց լիազորված (իրավասու) մարմինների միջոցով՝ միջազգային պայմանագրերի և Համաձայնագրի մասնակից պետությունների  օրենսդրության համապատասխան:

Հոդված 6

Կողմերն որոշում են իրենց լիազորված (իրավասու) մարմինների ցանկը, որը փոխանցվում է ավանդապահին ներպետական այն ընթացակարգերի իրականացման վերաբերյալ ծանուցագրի հանձնման ժամանակ, որոնք անհրաժեշտ են սույն համաձայնագրի ուժի մեջ մտնելու համար։ Լիազորված (իրավասու) մարմինների ցանկի փոփոխման մասին կողմերից յուրաքանչյուրը ծանուցում է ավանդապահի կողմից այդ որոշման ընդունման օրվանից հետո՝ 30 օրվա ընթացքում, որը ծանուցվում է մյուս կողմերին:

Հոդված 7

Կողմերի լիազորված (իրավասու) մարմինները իրականացնում են համագործակցությունը սույն Համաձայնագրի մասնակից պետությունների ԷԷՍԹ-ի գործածման վերաբերյալ խորհրդակցությունների, տեղեկատվության փոխանակման, կարծիքների փոխանակման միջոցով փոխադարձ համաձայնեցված որոշումների և գործողությունների մշակման համար։

Հոդված 8
Սույն Համաձայնագրի անդամ պետությունների միջև ԷԷՍԹ-ի գործածության ոլորտում երկկողմ համագործակցության հարցերով համակարգող է հանդիսանում ԱՊՀ անդամ պետությունների արդյունաբերական քաղաքականության Խորհուրդը:
Հոդված 9
Սույն Համաձայնագրի անդամ պետությունների  ԷԷՍԹ-ի տարածաշրջանային կառավարման համակարգի ձևավորման գործընթացում որպես խորհրդատուներ կարող են հանդես գալ այն կազմակերպությունները, որոնք ունեն անհրաժեշտ փորձ և հմտություն, սույն Համաձայնագրի անդամ պետությունների օրենսդրության համապատասխան:
Հոդված 10
Սույն Համաձայանգիրը չի շոշափում Կողմերի յուրաքանչյուրի՝ այլ միջազգային պահմանագրերից բխող իրավունքներն ու պարտականությունները , որոնց մասնակից է հանդիսանում այդ պետությունը:
Հոդված 11
Կողմերի համաձայնությամբ սույն Համաձայնագրում կարող են կատարվել փոփոխություններ, որոք հանդիսանում են դրա անբաժանելի մասը և ձևակերպվում են համապատասխան արձանագրությամբ:
Հոդված 12
Կողմերի միջև  սույն Համաձայանգրի կիրառման և մեկնաբանման ընթացքում ծագած վիճահարույց հարցերը լուծվում են շահագրգիռ Կողմերի կողմից՝ խորհրդակցությունների և բանակցությունների անցկացման միջոցով կամ Կողմերի համաձայնությամբ` այլ ընթացակարգով:
[bookmark: _GoBack]Հոդված 13
Սույն Համաձայնագիրն ուժի մեջ է մտնում այն ստորագրող Կողմերի կողմից Համաձայնագրի ՝ ուժի մեջ մտնելու համար անհրաժեշտ ներպետական ընթացակարգերը կատարելու մասին 3-րդ ծանուցումը ավանդապահի ստանալու օրվանից 30 օր հետո:
	Ներպետական ընթացակարգերը ավելի ուշ կատարած Կողմերի համար սույն  Համաձայնագիրն ուժի մեջ է մտնում համապատասխան փաստաթղթերը ավանդապահի ստանալու օրվանից 30 օր հետո:

Հոդված 14
Սույն Համաձայնագիրը ուժի մեջ մտնելուց հետո բաց է ԱՊՀ բոլոր անդամ այլ պետությունների համար, միանալու մասին փաստաթուղթը ավանդապահին ի պահ հանձնելու միջոցով:
Միացող պետության համար սույն Համաձայնագիրն ուժի մեջ է մտնում  միանալու մասին փաստաթուղթը ավանդապահի ստանալու օրվանից 30 օր հետո:

Հոդված 15
Սույն Համաձայնագիրը կնքվում է անորոշ ժամկետով: Կողմերից յուրաքանչյուրը ունի սույն Համաձայնագրից դուրս գալու իրավունք՝ իր այդ մտադրության մասին ավանդապահին գրավոր ծանուցում ուղարկե;ով ոչ ուշ, քան դուրս գալուց 6 ամիս առաջ և կարգավորելով սույն Համաձայնագրի գործողության ընթացքում ծագած   պարտավորությունները:


Կատարված է Դուշանբե քաղաքում, 2018 թվականի հունիսի 1-ին, մեկ բնօրինակով, ռուսերեն լեզվով: Բնօրինակը պահվում է Անկախ Պետությունների Համագործակցության գործադիր կոմիտեում, որը սույն Համաձայնագիրը ստորագրած յուրաքանչյուր պետության կուղարկի դրա վավերացված պատճենը:

	Ադրբեջանի Հանրապետության կառավարության կողմից
	Ռուսաստանի Դաշնության կառավարության կողմից 


	Հայաստանի Հանրապետության կառավարության կողմից
	Տաջիկստանի Հանրապետության կառավարության կողմից


	Բելառուսի Հանրապետության կառավարության կողմից
	Թուրքմենստանի կառավարության կողմից


	Ղազախստանի հանրապետության կառավարության կողմից
	Ուզբեկստանի Հանրապետության կառավարության կողմից


	Կիրգիզիայի Հանրապետության կառավարության կողմից
	Ուկրաինայի կառավարության կողմից 



Մոլդովայի Հանրապետության 
կառավարության կողմից աՀա

